
KICHIK BIZNES VA XUSUSIY 
TADBIRKORLIKDA XODIMLAR 

FAOLIYATINING AXBOROT 
TIZIMLARINI SAMARALI 

TASHKIL QILISH
Yuldashev Furqat Nurilloyevich

TDIU tayanch doktaranti

Annotatsiya: Ushbu maqolada kichik biznes va xususiy tadbirkorlik subyektlari faoliyatida axborot tizimidan samarali 
foydalanish yo‘llari ochib berilgan.

Bu mamlakatda esa kichik biznes va xususiy tadbirkorlik subyektlarida axborot tizimidan samarali foydalanish masalasi 
ko‘rib chiqilmoqda.

Ushbu maqolada kichik biznes va xususiy tadbirkorlikda axborot tizimidan samarali foydalanish haqida so‘z boradi.

Kalit so‘zlar: Kichik biznes, axborotlar tizimi, reklama, bozor, bozorni tadqiqot qilish, reklama vositalari, xodimlarning ishga 
faolligi, raqiblar tovarlari, narx-navo siyosati, tadqiqot rejasini ishlab chiqish, axborotlarni yig‘ish.
Abstract: This article reveals the ways of effective use of the information system in the activities of small business and 
private entrepreneurship.

And etoy state rassmatrivaetsya, how to effectively use the information system in small businesses and private enter-
prises.

This article discusses how to effectively use the information system in small business and private entrepreneurship.

Key words: Small business, information system, advertising, market, market research, advertising tools, employee 
engagement, competitors’ products, pricing policy, research plan development, information gathering.
Аннотация: В данной статье раскрываются пути эффективного использования информационной системы в дея-
тельности малого бизнеса и частного предпринимательства.

И в етой стране рассматривается, как эффективно использовать информационную систему в малом бизнесе и на 
частных предприятиях.

В данной статье рассматривается, как эффективно использовать информационную систему в малом бизнесе и 
частном предпринимательстве.

Ключевые слова: Малый бизнес, информационная система, реклама, рынок, исследование рынка, рекламные 
инструменты, вовлечение сотрудников, продукция конкурентов, ценовая политика, разработка плана исследо-
ваний, сбор информации.

Mamlakatimizda kichik biznes va xususiy tadbirkorlik davlat va jamiyatimiz rivojida alohida o‘rin egallaydi. 
Kichik biznes va xususiy tadbirkorlik sohasi ichki bozorimizni raqobatdosh va sifatli mahsulotlar bilan to‘ldi-
rishda, aholini ish bilan ta’minlash va shu asnoda ularning munosib daromad topishi, farovonligining oshib 
borishiga erishishda eng asosiy omillardan biri hisoblanadi hamda jamiyatimizning ijtimoiy-siyosiy tayanchi 
va poydevori bo‘lgan mulkdorlar sinfining, ya’ni o‘rta sinfning shakllanishi va mustahkamlanishini ta’minlaydi. 
Shuningdek, bu soha hozirda jamiyatimizdagi ijtimoiy va siyosiy barqarorlikning kafolati va tayanchiga, yur-
timizni taraqqiyot yo‘lidan faol harakatlantiradigan kuchga aylanib bormoqda. 

Mustaqillik yillari mobaynida mamlakatimizda kichik biznes va xususiy tadbirkorlikni rivojlantirishning iqti-
sodiy va huquqiy asoslari yaratilganligini qayd etish joiz. Natijada kichik biznes va xususiy tadbirkorlik subyek-
tlarining ijtimoiy-iqtisodiy holati sezilarli darajada yaxshilandi. Biroq, amalga oshirilgan ishlar ko‘lamiga qara-
masdan bu sohada hali yechimini kutayotgan muammolar ham bor. 

Kichik biznes va xususiy tadbirkorlik faoliyatida axborotlar tizimi hamon mukammal darajada emas. Ularni 
yig‘ish asosan subyektiv holatlarga bog‘liq. Haqiqatdan ham, masalan, bozorda tovarga bo‘lgan talab yoki 
raqobatchi haqida ma’lumot kerak bo‘lsa, albatta anketa so‘rovlari o‘tkazilishi lozim. Bu esa anketa so‘rovlariga 

javob beruvchilarning va uni o‘tkazuvchilarning holati, ular fe’l-atvori, kayfiyati bilan belgilanadi. Ularning 
madaniy, ilmiy, ijtimoiy, siyosiy, iqtisodiy darajasi ham katta rol o‘ynaydi.

Samarali ishlayotgan kichik biznes korxonalari yig‘ilayotgan axborotlar sifatini oshirish va miqdorini ko‘pay-
tirishga yetarli darajada kuch sarflaydilar. Ular o‘z xodimlarini sodir bo‘layotgan voqealarni qayd qilish va ular 
haqida xabar qilishga o‘rgatadilar va buning uchun taqdirlaydilar. Kichik biznes korxonalari ulgurji va chakana 
sotuvchilarni va boshqa ittifoqchilarini o‘zlari uchun muhim bo‘lgan xabarlarni uzatishga rag‘batlantiradi. Ishbi-
larmonlarga raqiblari haqida axborotlar zarur. Bunday axborotlarni raqiblar tovarlarini xarid qilish orqali “ochiq 
eshiklar kuni”da, ixtisoslashtirilgan ko‘rgazmalarga borganda olishlari mumkin. 

Raqiblar haqidagi ma’lumotlarni yana ularning hisobotlarini o‘qib va hissadorlar majlislarida ishtirok etib, 
raqib korxona xodimlari, raqiblarga mol yetkazib beruvchilar va xaridorlar bilan suhbatlashib ham olish mumkin.

Raqiblarning reklamalari yig‘indisini, ularning reklama xarajatlarini va ular foydalanayotgan reklama vosita-
lari to‘plamini olish uchun reklama byurosining pullik xizmatlariga murojaat qilinadi.

Tadbirkorlarga mijozlar, dilerlar va bozorda harakat qiluvchi raqobatchilar haqida ma’lumotlar kerak. Bozor 
munosabatlariga o‘tish yanada kengroq va yanada sifatliroq axborotlar olish zarurligini shart qilib qo‘yadi.

Tadbirkorlar uchun xaridorning tovar xususiyatlariga munosabatlarini oldindan bashorat qilish borgan sari 
qiyinlashmoqda va ular tadqiqotlarga murojaat qilmoqdalar. Ishbilarmonlarga borgan sari ko‘proq axborotlar 
kerak bo‘ladi va ularga doimo axborot yetishmaydi. Shuning bilan bir vaqtda, ishbilarmonlar o‘zlariga kerakli 
aniq va foydali ma’lumotlarni yetarli mikdorda yiga olmayotganliklaridan shikoyat qiladilar. 

Ba’zi bir korxnalarda joriy axborotlarni yig‘ish va tarqatish bo‘yicha maxsus bo‘limlar yoki laboratoriyalar 
tashkil etilgan. Bu bo‘lim xodimlari kerakli axborotlarni qidirib topish uchun eng muhim manbalarni ko‘zdan 
kechiradilar va ishbilarmonlarga mahsus tayyorlangan axborot varaqalarini jo‘natadilar.

Bunday xizmatlar tadbirkorlarga kelib tushayotgan axborotlar sifatini keskin oshirishga imkon beradi.
Kichik biznes va xususiy tadbirkorlikda tadqiqot tizimi quyidagilarni o‘z ichiga oladi:

●	 bozorni tadqiqot qilishni;

●	 reklama vositalari va e’lonlari samaradorligini;

●	 xodimlarning ishga faolligini;

●	 raqiblar tovarlarini;

●	 narx-navo siyosatini;

●	 tovar assortimentlarini;

●	 halqaro bozorlarni o‘rganishni;

●	 axborotlar bilan ta’minlashni tadqiqot qilishni;

●	 xodimlar bilan ishlash siyosati va xodimlarning faoliyatini baholashni o‘rganishni;

●	 sotsiologik tadqiqotlar o‘tkazishni va hokazo.

Bozor tadqiqotlari o‘tkazish ketma-ketlikligini quyidagi rasmda ko‘rishimiz mumkin.

1-rasm: Bozor tadqiqotlarini o‘tkazish ketma-ketligi1

Tadqiqotchilar tadqiqotning dastlabki bosqichida muammoni aniq belgilashlari va tadqiqot maqsadini bel-
gilab olishlari kerak. Axborotlarni yig‘ish ancha og‘ir va ma’suliyatli ishdir. Muammoni mujmal yoki noto‘g‘ri 
belgilash ishlab chiqarish bilan bog‘liq bo‘lmagan xarajatlarga olib keladi. Aniq qo‘yilgan maqsad muammoni 
hal qilishning asosidir.

1	 Muallif tomonidan tuzilgan.

Tadqiqotning keyingi bosqichida buyurtmachini qiziqtirayotgan axborot turini va uni eng samarali yig‘ish 
yo‘lini aniqlash zarur. Tadqiqotchi ikkilamchi yoki birlamchi axborotlarni yoki ikkalasini bir vaqtda yig‘ishi mumkin.

Bozor tadqiqotchisi ishga kirishishdan oldin ish rejasini ishlab chiqishi kerak. Rejada kimdan so‘rash kerak
ligi, so‘rovga qancha mikdordagi odamlarni jalb qilish zarurligi, so‘raluvchilarni qanday tartibda tanlab olish, 
ishni bajarish muddati va hokazolar belgilangan bo‘lishi kerak. Tadqiqotchi o‘zi uchun qanday axborotlar zarur
ligini va bular ko‘proq kimlarda bo‘lishini hal qilishi kerak.

Tadqiqot rejasini ishlab chiqish va axborotlarni yig‘ish tadqiqotning eng qiyin va ahamiyatli bosqichidir. 
Bunda kerakli axborotlarni kaerdan olishni, birinchi navbatda kimlardan so‘rashni aniqlash kerak bo‘ladi. Ba’zi 
bir so‘raluvchilar uyda ham, ishda ham bo‘lmasliklari mumkin. Boshqa birovlar so‘rovda ishtirok etishdan bosh 
tortishlari, yana birlari esa g‘araz bilan, samimiy bo‘lmagan holda javob berishlari mumkin. Bulardan tashqari, 
belgilangan axborotlar bo‘lgan hujjatlar bilan tanishishda ham qiyinchiliklar vujudga keladi.

Tadqiqotning keyingi bosqichi – yig‘ilgan axborotlarni tahlil qilish, ya’ni olingan ma’lumotlar majmuasidan 
eng muhim ma’lumotlar va natijalarni ajratib olishdir. Yig‘ilgan axborotlar olingan ma’lumotlarni statistik yoki 
iqtisodiy-matematik uslub orqali qayta ishlash yo‘li bilan tahlil qilib, o‘rganiladi.

Xulosa sifatida aytishimiz mumkinki, kichik biznes subyektlarini har tomonlama qo‘llab-quvvatlash va 
ularning iqtisodiy samaradorligini oshirish uchun kichik biznes va xususiy tadbirkorlikda sifatli hamda zamonaviy 
axborot tizimlari faoliyatini yo‘lga qo‘yish zarur. Ushbu sohani samarali rivojlantirish uchun mamlakatimizda 
barcha zarur shart-sharoitlar mavjud. Respublikaning qulay geografik joylashuvi, mehnat, ishlab chiqarish, 
tabiiy va boshqa resurslarning mavjudligi ancha keng xo‘jalik faoliyati turlari bilan shug‘ullanish imkonini beradi. 
Iqtisodiyotning barcha tarmoqlaridagi ijobiy institutsional va tarkibiy o‘zgarishlar, bozor islohotlarini yanada 
chuqurlashtirish va iqtisodiyotning barqaror o‘sishini ta’minlash poydevori hisoblanadi. 

Foydalanilgan adabiyotlar:
1.	 Bekmurodov A. Sh., Sattorov S., To‘rayev J., Soliyev K., Ro‘ziyev S. O‘zbekiston iqtisodiyotni liberallashtirish yillarida. 

Kichik biznes va tadbirkorlik rivoji – davr talabi.–T.: TDIU, 2005.
2.	 Qosimova M. S., Xodiyev B. Yu., Samadov A. N., Muxitdinova U. S., Kichik biznesni boshqarish. O‘quv qo‘llanma. –T.: 

O‘qituvchi, 2010.
3.	 Кембелл К. Венчурный бизнес: новые подходы / Пер. с англ. –М.: Альпина Бизнес Букс, 2015.
4.	 Лапуста М. Г., Старостин Ю. Л. Малое предпринимательство. –М.: ИНФРА-М, 2011.



J u r n a l n i n g  i l m i y l i g i:
“Yashil iqtisodiyot va taraqqiyot” 

jurnali
O‘zbekiston Respublikasi

Oliy ta’lim, fan va innovatsiyalar 
vazirligi huzuridagi Oliy 
attestatsiya komissiyasi 

rayosatining
2023-yil 1-apreldagi 336/3-
sonli qarori bilan ro‘yxatdan 

o‘tkazilgan.

Manzilimiz: Toshkent shahar, Mirzo Ulug‘bek tumani 
Kumushkon ko‘chasi, 26-uy. 

Jurnal sayti: https://yashil-iqtisodiyot-taraqqiyot.uz

2023. № 10

Ingliz tili muharriri: Feruz Hakimov
Musahhih: Xondamir Ismoilov 
Sahifalovchi va dizayner: Iskandar Islomov

 © Materiallar ko‘chirib bosilganda “Yashil iqtisodiyot va taraqqiyot” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Jurnalga istalgan payt quyidagi rekvizitlar orqali obuna bo‘lishingiz mumkin. Obuna bo‘lgach, 
@iqtisodiyot_77 telegram sahifamizga to‘lov haqidagi ma’lumotni skrinshot yoki foto shaklida 
jo‘natishingizni so‘raymiz. Shu asosda har oygi jurnal yangi sonini manzilingizga jo‘natamiz.

Mazkur jurnalda maqolalar chop etish uchun quyidagi havolalarga
maqola, reklama, hikoya va boshqa ijodiy materiallar yuborishingiz mumkin. 

Materiallar va reklamalar pullik asosda chop etiladi. 

